
Pravilna ishrana predstavlja jedan od najvažnijih faktora životne sredine i osnovni preduslov za pravilan rast, razvoj, regeneraciju, zdravstveno stanje, psihofizičku kondiciju, odbrambenu sposobnost organizma i odvijanje svih vitalnih funkcija. Visoko energetska ishrana, nedo​voljna fizička aktivnost, učestala upotreba alkohola i pušenja, obilježja su savremenog načna života i za posljedicu imaju povećanje učestalosti masovnih nezaraznih bolesti. 

Adolescentna populacija je dinamična, sa velikim potrebama za učenjem i stvaralaštvom, populacija koja se intenzivno razvija i mijenja. Smatramo je ugroženom grupom stanovništva zbog bioloških, socijalnih i morbogenih karakteristika. Adolescencija je period s povećanom autonomijom, često povezan sa neredovnim obrocima, sa promjenom prehrambenih navika, sa razdobljem inaktivnosti u slobodno vrijeme, ali i sa psihološkim promjenama koje djeluju na povećanje masnog tkiva. Stoga je antropometrijsko ispitivanje adolescenata od posebnog značaja kako za biologiju razvoja tako i za preventivnu medicinu. 

Uravnoteženu, pravilnu i zdravu ishrana karakteriše: pravilan način prehrane, pravilan sastav hrane, pravilan način pripreme hrane. Gojaznost se može definisati kao patološko nagomi​lavanje viška masnog tkiva koje se kod djece taloži potkožno, a kod adoloscenata i odraslih osoba potkožno i intraabdominalno. Smatra se jednim od najznačajnijih javnozdravstvenih problema i drugi je po učestalosti uzrok smrti koji je moguće uspješno prevenirati. 

Uzroci gojaznosti su: genetski faktori, faktori okoline (nizak socio-ekonomski status, gojaznost majke, sedentami način života, smanjena fizička aktivnost), povećana porođajna težina i greške u ishrani. U gojaznih adolescenata uočeno je niz endokrinoloških i meta​boličkih poremećaja koji rezultiraju bolestima koje češće viđamo združene s gojaznošću. Gojaznost je jedan od faktora rizika za razvoj kardiovaskulamih bolesti kod djece i ado​lescenata. 

Ovom prospektivnom studijom koja je obuhvatila 1031 učenika Srednje Medicinske skole u Tuzli utvrđeno je prisustvo gojaznosti kod adolescenata, ali i podhranjenosti. Centralni tip gojaznosti sa povećanim rizikom za obolijevanjem naročto je prisutan kod djevojaka i statistički je značajno veći u odnosu na dječake. I kod mladića i djevoj aka postoji povezanost izmedu učestalosti slučajeva jako povećanog rizika obolijevanja i ITM. 

Ishrana adolescenata nije adekvatna. Jedna četvrtina ispitanika ne doručkuje. Zastupljenost doručka u dnevnoj ishrani niti kod rnladića niti djevojaka nije povezano sa ITM. 

Kod rnladića ITM je povezan sa brojem obroka mlijeka, dok kod djevojaka ta veza nije utvrđena. Kod rnladića nije utvrđena povezanost učešća hljeba u ishrani kao ni vrste hljeba sa ITM, mada mladići prekornjerne tjelesne rnase uveliko koriste bijeli hljeb, dok kod djevojaka ta veza postoji. Kod mladića broj obroka povrća nije povezan sa ITM, dok je kod djevojaka utvrđeno da je ITM povezan sa brojem obroka povrća. 

Utvrđena je povezanost ITM-a sa zastupljenošću fast food-a u ishrani mladića, te vrernena provedenog ispred televizora i računara, dok ta povezanost nije pokazana kod djevojaka. Gojaznost rnajke povezana je sa ITM kako kod mladića tako i kod djevojaka. Gojaznost oca nije povezana sa ITM mladića, ali jeste sa ITM djevojaka. 

Mjesećna primanja, hljeb na dan, vrijeme ispred televizora, stav o dijeti, gojaznost oca ili maj​ke su prognostički faktori za nastanak gojaznosti kod adolescenata. 

Međutim, uz prognostičke faktore osobito su vazne preventivne mjere koje treba započeti još u ranom djetinjstvu, fokusiranjern na zdravu prehranu i fizičku aktivnost. Znanje o ishrani fokusirano na balansiranu ishranu sa obiljem povrća, voća, celuloze, ceralija, proteina i umje​renom količinom masti je od najvećeg interesa za razvoj i zdravlje adolescenata u Bosni i Hercegovini. Iako uporedeno sa adolescentima u mnogim drugim industrijskirn zemljarna, prevalenca gojaznosti u Bosni i Hercegovini je veoma niska, povećanje gojaznosti treba biti razjašnjeno. Sa razvojern ekonomije,  promjenarna u načinu života, rnože se očekivati da će adolescenti u Bosni i Hercegovini sve više irnati prekomjerne tjelesne mase, ako se na vri​jeme ne prirnjeni efikasan pristup u njenoj prevenciji. 
